
Samantekt
• HS Orka gaf út Grænan fjármögnunarramma árið 2022 sem er byggður á ICMA 

Green Bond Principles (2021) og Green Loan Principles (LMA/APLMA/LSTA, 2020). 

• Grænn fjármögnunarrammi HS Orku hefur verið tekinn út af alþjóðlega 
matsfyrirtækinu CICERO sem gaf honum heildareinkunnina „Dark Green” og staðfesti 
að ramminn samræmist fyrrnefndum viðmiðum.

• HS Orka lauk á árinu 2024 við endurfjármögnun skulda fyrirtækisins og tryggði 
lánalínur fyrir áframhaldandi uppbyggingu. Endurfjármögnunin fellur að stærstum 
hluta undir grænan fjármögnunarramma fyrirtækisins.

• Heildarupphæð grænnar fjármögnunar HS Orku í árslok 2024 nam 31.523 m.kr. 

• Græn fjármögnun stóð í lok árs 2024 fyrir um 94% af ádreginni lánsfjármögnun 
fyrirtækisins.

• Losunarkræfni HS Orku nam 35 gCO2íg/kWst árið 2024. Aukningin milli ára skýrist 
af náttúrulegum áhrifum vegna jarðhræringa í Svartsengi. Ítarlega er gerð grein fyrir 
þessum áhrifum í umhverfishluta sjálfbærniskýrslu HS Orku. 

• Forðuð losun (e. avoided GHG emissions) gróðurhúsalofttegunda árið 2004 er áætluð 
71.224 tCO2íg að teknu tilliti til evrópskra viðmiða fyrir loftslagsáhrif.

• Heildarupphæð grænnar fjármögnunar nam 
31.523 m.kr. í árslok 2024.

• Hlutfall grænnar fjármögnunar af eignum sem eru 
hæfar samkvæmt grænum fjármögnunarramma 
nam 43,0% í árslok 2024.

• Hlutfall grænnar fjármögnunar, sem hefur verið 
ráðstafað til eigna sem eru hæfar samkvæmt 
grænum fjármögnunarramma, er 100%.

• Í viðauka er staðfesting endurskoðanda okkar, 
KPMG ehf., á skýrslunni um græna fjármögnun. 
Í henni felst staðfesting á því að framsetning 
hæfra eigna í skýrslunni sé í samræmi við grænan 
fjármögnunarramma HS Orku. 

Ráðstöfun 2024 
Í grænum fjármögnunarramma HS Orku er gerð 
grein fyrir þeim tegundum eigna sem græn fjár
mögnun fyrirtækisins getur staðið undir. Hæfum 
eignum er skipt í fjóra yfirflokka og farið er yfir 
hvers kyns eignir og verkefni geta tilheyrt hverjum 
flokki. Yfirflokkarnir fjórir eru „Endurnýjanleg 
orka“, „Hreinar samgöngur“, „Mengunarvarnir“ 
og „Sjálfbær nýting vatnsauð linda“. Bróðurpartur 
hæfra eigna HS Orku fellur undir flokkinn 
„Endurnýjanleg orka“ enda er þar um að ræða 
eignir fyrirtækisins í virkjunum og orkuinnviðum.

• Hæfar eignir (e. eligible green assets) námu 
73.253 m.kr. í árslok 2024.

Skýrsla um græna fjármögnun 2024

SKÝRSLA UM GRÆNA FJÁRMÖGNUN EFNISYFIRLITSJÁLFBÆRNISKÝRSLA 2024

 Eignir Upphæð 
(m.kr.)  Græn fjármögnun Útgáfudagur Lok lánstíma Upphæð 

(m.kr.)

Endurnýjanleg orka, Hreinar samgöngur, 
Mengunarvarnir, Sjálfbær nýting 
vatnsauðlinda 73.253  Græn skuldabréf júl. 24 júl. 32  7.601 

     Græn bankalán júl. 24 júl. 29 23.922 

Hæfar eignir í grænni fjármögnun

2024 Viðmið Flokkunarreglugerðar um umhverfissjálfbærni*

Heildarlosun* (tCO2íg) 142.979**

Losunarkræfni (gCO2íg/kWst) 35 100

*Fyrir verulegt framlag (e. significant contribution) til umhverfismarkmiðsins „Mildun loftslagsbreytinga“ (e. Climate change mitigation) 
**Umfang 1, 2 og 3. Sjá nánar í Sjálfbærniskýrslu 2024.

Helstu mælikvarðar – loftslagsáhrif HS Orku

Viðskiptavinir

Afhent 
raforka 
(MWst)

% af 
afhentu 

rafmagni

Viðmiðunar-
gildi fyrir 

losun GHL*

Losun m.v. 
viðmið 

(tCO2íg)

Losun 
HS Orku 
(tCO2íg)

Áætluð Forðuð 
losun GHL 

2024 (tCO2íg)

Innan ETS kerfis ESB 631.447 44,8% 191 120.606 22.101 98.506 

Aðrir viðskiptavinir 779.489 55,2% 0 0 27.282  27.282 

Samtals 1.410.936 100,0%       71.224 

*NPSI Position Paper 2024          

Útreikningur í samræmi við aðferðafræði

Áhrifamat 2024 
Í sjálfbærniskýrslu HS Orku 2024 koma fram 
upplýsingar um m.a. uppsett afl virkjana, eigin 
orkunotkun og aðra mælikvarða sem tengjast 
helstu innviðum og verkefnum HS Orku á 
sviði endurnýjanlegrar orkuframleiðslu. Helstu 
upplýsingar um framleiðslu endurnýjanlegrar orku 
og uppsett afl virkjana er að finna undir kaflanum 
„Orkuöryggi og innviðir“ og frekari upplýsingar um 
rekstur virkjana fyrirtækisins og þróunarverkefni 
má m.a. finna í köflunum „Varnir og viðbragð“, 
„Styrking hitaveitu“ og „Þróunarverkefni“. 
Helstu upplýsingar um eigin orkunotkun og 
auðlindanýtingu er að finna í köflunum „Eigin 
orkunotkun“ og „Auðlindastraumar.

Upplýsingar um þróun helstu mælikvarða er 
varða loftslagsmál er að finna í skýrslukaflanum 
„Loftslagsmál“. Helstu mælikvarðar HS Orku í 
loftslagsmálum er fyrir heildarlosun (tCO2íg) og 
losunarkræfni (gCO2íg/kWst):
Lífsferilsgreiningar hafa verið gerðar fyrir virkjanir 
HS Orku í Svartsengi og á Reykjanesi og eru 
þær aðgengilegar á heimasíðu fyrirtækisins. 
Lífsferilsgreiningarnar byggja á ISO 14067:2018 
og eru yfirfarnar og staðfestar af ytri aðila.
Í skýrslu um græna fjármögnun eru til viðbótar 
veittar upplýsingar um forðaða losun gróðurhúsa
lofttegunda (e. avoided CO2 emissions) en það 

er lykilmælikvarði fyrir umhverfisáhrif samkvæmt 
grænum fjármögnunarramma HS Orku.
Forðuð losun gróðurhúsalofttegunda (GHL)
Aðferðafræðin við útreikninga á forðaðri losun 
byggir á alþjóðlegum stöðlum og leiðbeiningum.3 
Við útreikninga á forðaðri losun er viðskiptavinum 
HS Orku skipt í tvo flokka, annars vegar þá 
sem starfa innan ramma ETS losunarkerfis ESB 
og hins vegar aðra viðskiptavini. Samkvæmt 
aðferðafræðinni er það einungis raforkusala til 
viðskiptavina innan ETS kerfisins sem telst leiða 
til forðaðrar losunar. Hlutfall raforkusölu HS 
Orku sem fer til kaupenda í ETS kerfinu er gefið 
viðmiðunargildi4 (191 gCO2íg/kWst) fyrir losun á 
evrópskum raforkumarkaði. 

Samkvæmt aðferðafræðinni fær raforkusala til 
annarra viðskiptavina viðmiðunargildið 0 fyrir 
losunarkræfni sem þýðir að sú raforkusala lækkar 
forðaða losun um sem nemur losun HS Orku við 
framleiðsluna. Meðalviðmiðunargildi losunar (e. 
combined emissions factor) fyrir alla raforkusölu 
HS Orku er 85,5 gCO2íg/kWst. Forðuð losun 
gróðurhúsalofttegunda vegna framleiðslu HS 
Orku á endurnýjanlegri orku er því samtals áætluð 
71.224 tonn af CO2 ígildum árið 2024.

SKÝRSLA UM GRÆNA FJÁRMÖGNUN EFNISYFIRLITSJÁLFBÆRNISKÝRSLA 2024

3 International Capital Market Association´s and Green Bond Principle´s Handbook on 
Harmonized Frameworks for Impact Reporting (June 2024)

4 NPSI Position Paper on Green Bonds Impact Reporting 2024

Viðauki 5:  Takmörkuð staðfesting óháðs endurskoðanda á skýrslu um græna fjarmögnun 2024

 
 
 

Takmörkuð staðfesting óháðs endurskoðanda  
 
Staðfesting á ráðstöfun og áhrifum fjármagns í samræmi við Grænan fjármögnunarramma (Green finance Framework 2022) á árinu 2024 

 
Til stjórnar HS Orku hf. 
 

Niðurstaða  
Við vorum ráðin af HS Orku hf. (félagið) til að veita óháða takmarkaða staðfestingu (e. limited assurance) á ráðstöfun og áhrifum fjármagns sem fjallað er um í meðfylgjandi 
skýrslu um græna fjármögnun (hér eftir skýrslan) sem tekur til fjármögnunar á skuldum HS Orku hf.  á árinu 2024. Fjármögnunin fellur undir Grænan fjármögnunarramma 
félagsins, sem gefin var út í júlí árið 2022. Ramminn er settur fram í samræmi við Green Bond Principles, útgefin af International Market Association (ICMA) árið 2021, og 
Green Loan Principles, útgefin af Loan Market Association (LMA) árið 2023.  

Byggt á aðgerðum okkar og þeim gögnum sem við höfum aflað, kom ekkert fram sem bendir til annars en að ráðstöfun og áhrif fjármagnsins sem fjallað er um í skýrslunni 
sé í öllum meginatriðum í samræmi við Grænan fjármögnunarramma HS Orku hf. 

Grundvöllur niðurstöðu 
Staðfesting okkar var unnin í samræmi við alþjóðlegan staðal um staðfestingar, ISAE 3000 (Revised) Assurance Engagements other than Audits or Reviews of Historical 
Financial Information, sem gefinn var út af International Auditing and Assurance Standards Board (IAASB). Ábyrgð okkar samkvæmt staðlinum er lýst frekar í kaflanum 
„Ábyrgð okkar“. 

Við höfum uppfyllt kröfur um óhæði og aðrar siðareglur sem fram koma í alþjóðlegum siðareglum fyrir endurskoðendur ásamt alþjóðlegum stöðlum um óhæði sem gefnir 
eru út af International Ethics Standards Board for Accountants (IESBA).  

KPMG fylgir alþjóðlegum gæðastaðli, International Standard on Quality Management (ISQM) 1, Quality Management for Firms that Perform Audits or Reviews of Financial 
Statements, or Other Assurance or Related Services Engagements, sem gefinn var út af IAASB og hefur því innleitt gæðastjórnunarkerfi, þar á meðal um að hafa skráðar 
stefnur og verklag um fylgni við siðareglur, faglega staðla og viðeigandi kröfur laga og reglugerða. 

Við teljum að við höfum aflað nægjanlegra og viðeigandi gagna til að byggja niðurstöðu okkar á. 

Ábyrgð á skýrslu um græna fjármögnun 
Skýrslan er lögð fram af stjórn og forstjóra félagsins. Stjórn og forstjóri bera ábyrgð á þeirri ákvörðun að setja skýrsluna fram í samræmi við viðmið stjórnenda. Þeir bera 
ábyrgð á að hanna, innleiða og viðhalda innra eftirliti sem viðeigandi eru til að útbúa skýrsluna. Einnig bera þeir ábyrgð á söfnun, greiningu og framsetningu upplýsinga 
sem settar eru fram í skýrslunni og að skýrslan sé án verulegra annmarka hvort sem er vegna sviksemi eða mistaka. Þá eru stjórn og forstjóri ábyrgir fyrir því að starfsfólk 
sem kom að vinnslu og framsetningu skýrslunnar hafi hlotið viðeigandi þjálfun og að upplýsingakerfi séu viðeigandi.  

Ábyrgð okkar 
Ábyrgð okkar er að veita óháða takmarkaða staðfestingu á skýrslu félagsins um græna fjármögnun. Okkur ber að skipuleggja og haga vinnu okkar svo unnt sé að veita 
takmarkaða staðfestingu um hvort skýrslan sé í öllum meginatriðum án verulegra annmarka hvort sem er vegna sviksemi eða mistaka. Okkur ber að setja fram sjálfstæða 
niðurstöðu byggða á þeim gögnum sem við höfum aflað og þeim aðgerðum sem við höfum framkvæmt og miðla niðurstöðum okkar til stjórnar HS Orku hf.  

Framhald: Viðauki 5 -  Takmörkuð staðfesting óháðs endurskoðanda á skýrslu um græna fjarmögnun 2024

Aðgerðir sem framkvæmdar voru til að byggja undir niðurstöðu okkar 

Við staðfestinguna beittum við faglegri dómgreind og viðhöfum faglega gagnrýni. Við skipulögðum og framkvæmdum aðgerðir til að afla nægjanlegra og viðeigandi gagna 
um skýrsluna til að byggja niðurstöðu okkar á. Val á aðgerðum byggði á þekkingu okkar á skýrslunni og öðrum aðstæðum, ásamt mati okkar á hættu á verulegri skekkju. 
Aðgerðir okkar voru eftirfarandi:  

 Að afla upplýsinga, einkum frá því starfsfólki HS Orku hf. sem var ábyrgt fyrir þeim upplýsingum sem fram koma í skýrslunni.  
o Greina og leggja mat á upplýsingarnar.  
o Afla staðfestinga á því sem fram kom í upplýsingunum eftir því sem við á.  

 Fyrirspurnir til stjórnenda og annars viðeigandi starfsfólks til að öðlast skilning á ferli HS Orku hf. við gerð og yfirferð skýrslunnar.  
 

Aðgerðum sem beitt er við takmarkaða staðfestingu eru mismunandi að eðli og umfangi, og eru umfangsminni en þegar veitt er staðfesting með nægjanlegri vissu. Því er 
vissa sem fæst með takmarkaðri staðfestingu umtalsvert minni en náðst hefði ef staðfesting með nægjanlegri vissu hefði verið unnin. 

 

Reykjavík, 7. mars 2025 

 
KPMG ehf. 

 
Árni Claessen 

endurskoðandi 

